24. august 2012 UKA 2012/81

Uunga siunnersuut: Qalerallit avataasiorluni aalisarnermi pisarinegartut akitsuutaat
pillugu Inatsisartut inatsisaat nr. xx, xx. xxxx 2012-imeersoq

Akitsuummik akiliisussaatitaaneq

8 1. Suliffeqarfiit aamma inuit avataasiorluni galeralinniarnissamut pisassinnegarsimasut pi-
samik ilaasa, aalisarneq pillugu inatsit naapertorlugu Kalaallit Nunaanni tunitsivimmut tuni-
sassiorfimmulluunniit tunineqgartussaanngitsut landskarsimut akitsuutaannik, inatsimmi matu-
mani aalajangersakkat naapertorlugit akiliissapput.

Imm. 2. Nunani allani nunamiluunniit maani ogartussaasut Naalakkersuisunit pisassinneqar-
simasut akitsuummik akiliissanngillat.

8 2. Akitsuummik akiliisussaatitaaneq atuutilissaaq piffissami pisat nunanut allanut annin-
neqarfianni imaluunniit inummut pingajuusumut tuninegarfianni.

Akitsuut

8 3. Akitsuut galeralimmut kiilumut ataatsimut 2,50 koruuniuvog.

Imm. 2. Akitsuut, tak. imm. 1, qalerallit akiisa uuliap danskit koruuninngorlugit akianut sa-
nilliullutik allanngorarnerisa angegqataannik kvartalikkaartumik aaqqiiviginegartassaag. Akit
allanngorarnerat kvartalit kingulliit pingasut siullersaanni marlunni agguagatigiissillugu aki
aallaavigalugu naatsorsornegassaaq. Kisitsit aaqgiissutissaq Aningaasagarnermut Naalakker-
suisogarfimmit nalunaarutiginegartassaaq.

Imm. 3. Qalerallit akiisa allanngorarnerannut tunngaviussaaq galerallit Kalaallit Nunaan-
neersut nioqqutiginegarneranni aamma nunanut allanut tuninegarneranni akit allanngorarne-
rat. Uuliap akiata allanngorarneranut tunngaviussaaq uuliap sukuluiarneganngitsup akiata al-
lanngorarnera.

Imm. 4. Qalerallit akiisa allanngorarnerat Kisitsit 1/1,667 atorlugu naatsorsornegassaaq uuli-
allu akia 1/4,454 atorlugu naatsorsorneqassalluni.

Akiliineq

8 4. Piffissaq akitsuusiiffissaq tassaavoq kvartali.

Imm. 2. Suliffeqarfiit aamma inuit akitsuummik akiliisussaatitaasut tunisatik, nunamit an-
nissukkatik il.il. naatsorsuuteqartissavaat, akitsuutip naatsorsornissaanut aamma akitsuutip eq-
gortumik akilernegarsimanerata nakkutiginissaanut tunngaviusinnaasunik.

Imm. 3. Suliffegarfiit aamma inuit akitsuummik akiliisussaatitaasut piffissap akitsuusiiffis-
sap naanerata kingorna, piffissallu akitsuusiiffissap gaangiunnerata kingorna kingusinnerpaa-
mik gaammatip ulluinnaasa kingullersaanni akitsuusigassat, taakku akitsuutaat akileraaruse-
riffimmut nalunaarutigissavaat akitsuullu akilerlugu. Nalunaarummut ilanngullugit nassiunne-
gassapput fakturat il.il. nalunaarummut tunngavigineqartut assilineqgarneri.

Imm. 4. Nalunaarut piffissaagallartillugu nassiunneganngippat akiliisitsissut piffissami akit-
suutip akilernegartussap 2 procentiinik angissusilik, taamaattorli minnerpaamik 500 kr.-iusoq
annerpaamillu 5.000 kr.-iusoq akilernegassaag.

8 5. Inuit selskabillu allallu akitsuummik piffissaagallartillugu akiliinngitsut, akiliinissamut
piffissaliussamit 8 4-mi taaneqartumit sivikinnerusumik piffissalerlugit Naalakkersuisut aki-
leeqqusinnaavaat, akitsuutillu akilernissaannut qularnaveeqqusiinissamik piumasaqarfigisin-
naallugit.

Piginnaatitsineq

8 6. Inatsisip atuutsinnegarnissaanut maleruagassat erseqqinnerusut Naalakkersuisunit aala-
jangersarneqarsinnaapput.

Misileraalluni aalisarneq

8 7. Naalakkersuisut akitsuummik akiliinnginnissamik ginnuteqaat akuerisinnaavaat misile-
raalluni aalisarnissaq pegassutsimut imaluunniit inuussutissarsiornermut pingaaruteqgartoq
akuersissutiginegarsimappat, aammalu akiliinnginnissamik akuersinerup aningaasatigut sun-
niutissai annertunngippata.

Pinegaatissiinerit

§ 8. Piaaraluneerluni mianersuaalliorujussuarluniluunniit 8 1, imm. 1-imik, § 4, imm. 2-mik
3-milluunniit uniogqutitsineq, imaluunniit sivikinnerusumik piffissagarluni akiliinissamik 8 5
naapertorlugu pegqunegarsimanermik qularnaveeqqusiinissamilluunniit peqgunegarsimaner-
mik malinninnginneq Kalaallit Nunaanni Pinerluttulerinermik inatsimmi maleruagassat naa-
pertorlugit pinegaatissiissutiginegarsinnaavoq.

Imm.2. Kalaallit Nunaanni Pinerluttulerinermik inatsimmi maleruagassat naapertorlugit aki-
liisitsissutegarnissamut maleruagassat inatsit manna naapertorlugu maleruagqqusani aalaja-
ngersarnegarsinnaapput.

Imm. 3. Inatsisartut inatsisaat imaluunniit Inatsisartut inatsisaat naapertorlugu maleruaqqu-
sat akiliisitsissummik aalajangersaasinnaanermik periarfissiippata inatsisit malillugit inuttut
isiginegarsinnaasoq Kalaallit Nunaanni Pinerluttulerinermik inatsimmi maleruagassat naaper-
torlugit akiliisinnegarsinnaavoq.

Imm. 4. Imm. 1-imiit 3-mut naapertorlugit akiliisitsissutit landskarsip pisassarai.

8 9. Unioqgqutitsineq akiliisitsissutip saniatigut annertunerusumik malersorneqartariagan-
ngitsutut Akileraaruseriffimmit nalilernegarpat Naalakkersuisut, Naalakkersuisulluunniit ta-
matumunnga piginnaatitaata pinegartumut nalunaarutigisinnaavaat suliassat eqgartuussinerta-
ganngitsumik naammassinegarsinnaasoq, pinegartup unioqqutitsinini nassuerutigippagu aki-
liisitsissullu nalunaarummi taaneqartoq piffissap erseqginnerusup, ginnutegarnikkut sivitsor-
negarsinnaasup ingerlanerani akilerumappagu.



Imm. 2. Nalunaarummut imm. 1-imi taanegartumut atatillugu, allakkat unnerluussutigine-
gartut imarisaannut tunngatillugu Kalaallit Nunaanni eqgartuussisarnermik inatsimmi maleru-
agassat taamatuttaaq atuupput.

Imm. 3. Akiliisitsissut piffissaagallartillugu akilernegarpat, aalajangiunnegarnermiluunniit
kingorna akiliisitsiniarnikkut akilersinnegarpat suliag malersoqginnegassanngilag.

Atortuulerfia
8 10. Inatsit 1. januar 2013-imi atortuulissaaq, atuutissallunilu galeralinnut 1. januar 2013-

imi kingusinnerusumiluunniit tuninegartunut nunanulluunniit allanut anninnegartunut.

Imm. 2. Akitsuutip annertussusia, tak. § 3, imm. 1, siullerpaamik aaqqgiivigineqassaaq 2013-
imi kvartalit sisamaanniit atuuttussamik.

Namminersorlutik Ogartussat, ullog xx. november 2012

Kuupik Kleist

Inatsisissatut siunnersuummut ogaaseqaatit

Oqaaseqaatit nalinginnaasut

1. Inatsisissatut siunnersuutip tunuliaqutaa

Aallaggaasiut
Naalakkersuisut akileraarutinik allannguinissamik siunnersuuteqgarnissaq aalajangiuppaat. Al-

lannguinissap ilaatigut kingunerissavaa nunamut tamarmut akileraarutip 2013-imiit 1 procent-
imik appartinnegarnissaa, tak. 2013-imi aningaasanut inatsisissatut siunnersuummi siunerta-
nut kontumut 24.10-mut ogaasertaliussaq (UKA 2012/xx).

Akileraarutit 1 procentimik appartinnegarnerat landskarsip isertitassatigut 72 mio. kr.-inik an-
naasagaatigissavaa.

Inatsisissatut siunnersuut una akileraarutinik allannguinissap aningaasalersornegarnissaanut
pingaarutegarpog, aammalu aningaasarsianit akileraarutit pillugit Inatsisartut inatsisaata, ga-
mutit motoorillit akileraarutaat pillugu Inatsisartut inatsisaata aamma nioqqutissanik egqqussu-
inermi akitsuutit pillugit Inatsisartut inatsisaata allanngortinnegarnissaannik siunnersuutinut
uunga ilutigitillugu sagqummiunnegartunut attuumassutegartinnegassalluni.

Siunnersuutikkut atuutilersinniarnegarpoq avataasiorluni galeralinniarnerup isumalluutinik
atuinermut akitsuutegartinnegarnissaa. Qalerallit akitsuutegartinnerisigut siunertaavoq inuia-
gatigiit aalisakkanik pisuussutinit tamatta pigisatsinnit anginerusumik iluanaarutegarnissaan-
nik qulakkeerinissag.

Aalisarnerup iluani isumalluutit atornerinut akitsuusiisalernissaq Akileraartarneq atugarissaar-
nerlu pillugit Isumaliogatigiissitap isumaliutissiissummini 2011-meersumi inassutigaa. Akile-
raartarneq atugarissaarnerlu pillugit Isumalioqatigiissitap inassuteqaatai Aalisarneq pillugu
Isumaliogatigiissitap isumaliutissiissutaanik 2009-meersumik aamma Akileraarusersueriaaseq
akitsuusersuinerlu pillugit suleqatigiissitaliap nalunaarusiaanik 2003-meersumik tunngaviler-
sugaapput. Isumaliogatigiissitaq isumagarpoq aalisagaatit tassaasut pinngortitamit isumalluu-
tit inuiaqatigiit pigisaat. Pinngortitamit isumalluutinik atuineq aningaasarsiornikkut sapinngi-
samik pitsaanerpaamik ingerlanneqartariagarpog. Tassa imaappoq piffissaq sapinngisamik
ungasinnerpaaq eqgarsaatigalugu inuiagatigiinnut aningaasarsiornikkut iluanaarutaanerpaa-
mik. Isumalluutinik atuinermut akitsuutit aalisarnerup iluani akilersinneqgartarnissaasigut
anguniagaapput aalisakkanit isumalluutit isumatusaartumik atornegarnissaat aammalu pisortat
isertittagaasa amerlisinneqarnissaat. Akileraartarneq atugarissaarnerlu pillugit Isumaliogati-
giissitaq naliliisimavoq aalisarnerup pitsaasumik ingerlanneqgarneratigut isumalluutinik atui-

nermut akiliuteqartitsineq gaffasissuusinnaasog, aammalu inuiagatigiit isumalluutinik atuiner-
mut akitsuutit taamaattut pissarseqataaffigissagaat.

Raajanut akitsuut maanna atuuttogq 1991-imi atuutilinngikkallarmalli Kalaallit Nunaanni raa-
janut akitsuummik akiliisitsisogartarsimavoq. Akitsuutip annertussusia piffissap ingerlanerani
allanngorartuusimavog. Inatsisissatut siunnersuutikkut anguniarneqartoq raajat akitsuutaattulli
ippoq, tassa inuiagatigiit pisuussutaannik uumassusilinnik atuinikkut iluanaarutit ilaannik
amerlanerusunik pissarseqgataanissag.

Avataasiorluni galeralinniarneqg

Avataasiorluni aalisarnerup ingerlannegarnera ataatsimut isigissagaanni pitsanngorsarneqarsi-
mavoq, tassami aningaasartuutikillisaaneq pitsaanerpaaffissaminiilivippoq. Aalisarneq Kili-
saatit tunisassiorfiutigisut pitsaasut amerlasoorsuunngitsunillu inuttallit atorlugit ingerlanne-
garpog, nioqqutissiallu nunanut allanut, pingaartumik nunanut europamiittunut asiamiittunul-
lu tunisassiarineqartartut amerlanerpaartaat kilisaatini naammassillugit suliarineqartarlutik.

Avataasiorluni galeralinniarneq isumalluutinik atuinermut akitsuutinik akiliinissamut akissa-
garfiusussatut nalilernegarpog. Annertuallaanngitsumik akitsuuteqartitsinissaq avataasiorluni
galeralinniarnermi suliassaqartitsinerup appariaategarnissaanik kingunegarnavianngilag, soor-
luttaaq umiarsuaatilegatigiiffiit galeralinniartuusut ilarpassuisa naatsorsuutaannik naliliinerup
takutikkaa akitsuut siunnersuutiginegartoq umiarsuaatileqatigiiffiit aningaasarsiornerannik
ajogusiinavianngitsoqg.

Titartakkami takunegarsinnaapput ukiuni naatsorsuusiorfiusuni 2009-miit 2011-mut iluanaarutit kiisa-
lu isumalluutinik atuinermut akitsuutip siunnersuutiginegartup kingorna allannguut.

Imminut akilersinnaassuseq 2009-2011

Avataasiorluni galeralinniarnermi pisassiissutinik nammineq pigisanik niuerutiginnissinnaa-
lernissap 2013-imi atuutilersinnegarnissaa Naalakkersuisut siunertaraat, soorlu tamanna sine-





rissap ganittuani galeralinniarnermut atuutereersoq. Umiarsuaatileqatigiiffiit aningaasatigut
tunngaviisa patajaallisarnegarnissaat pinegartullu nammineerlutik pilersaarusiornissamut peri-
arfissagarnerulernissaat siunertaapput.

Sinerissap ganittuani galeralinniarneq

Sinerissap ganittuani galeralinniarneq 1998-imili aaqgissuussaalerpoq angallatit atorlugit aali-
sassagaanni akuersissummik pegarnissamik piumasagaateqarnikkut. Taamatut aalisarneq 1.
marts 2007 tikillugu TAC-mit pisassiissutinillu Killilersugaanngilag, taamaattumillu akuersis-
summik pegartoq killeganngitsumik aalisarsinnaallunilu tunisisinnaalluni, kisiannili taamaal-
laat Kalaallit Nunaanni umiarsuarmut tunitsivimmut imaluunniit tunisassiorfimmut. Sineris-
sap ganittuani galeralinniarfiit avannarpasinnerpaat pingasut, Upernavik, Uummannag Qeger-
tarsuullu tunua 1. marts 2007 —imiit pisassiissutinik nungunneqarserlugit Killilersugaanngitsu-
mik aalisarneqarsinnaasunik aalajangersaavigineqgarput.

Aaqgissuussinermik allanngortiterinerit sivisuumik atuussinnaasut anguniarlugit aalisarner-
mik inatsimmi tunngaviusumik allannguisogarnissaa Aalisarneq pillugu Isumaliogatigiissitap
2009-mi inassutigaa. Allannguutissat tamakku aalisarnerup aalisakkanillu tunisassiornerup
iluanni ingerlaannartussat aningaasarsiagarnerulernerannik kingunegassapput, aammali inuus-
sutissarsiutip iluani suliffissat ikilinerannik kingunegassallutik. Tamanna pingaartumik aali-
sarnerni sulisunik atorfissaqartitsiffiunerpaani malunniutissaaq. Tassunga uiggiullugu Aalisar-
neq pillugu Isumaliogatigiissitap ogaatigaa allanngortiterinissaq aatsaat iluatsilluartumik pi-
sinnaasoq inuusuttut ilinniagagarnissamut periarfissaat naammattut pigineqgalernerisigut, aam-
malu aalisartut inuussutissarsiutinut allanut ikaarsaariarnissamut atuagqginnissaannik ilinniag-
ginnissaannillu aagqqissuussaasumik negeroorfiginegarnerisigut.

Sinerissap ganittuani galeralinniarnerup aaqgissuussaanerata allanngortinneqartariagarnera
aallarnisarniarlugu pisassiissutinik nammineq pigisanik niuerutiginnissinnaalernissaq ukioq
manna atuutilersinneqgarpoq. Pisassiissutit aalisariutit aalisakkanit isumalluutinut nalegqussar-
nissaannut pingaarutegarput, galeralinniarnerullu aningaasarsiutaaneranik annertusaagataallu-
tik. Pisassiissutinik niuerutiginnissinnaalernissamik atuutilersitsinikkut naatsorsuutigineqar-
poq pisassiissutit aalisartunut imminut akilersinnaasumik ingerlatsisinnaasunut nuukkiartuaar-
nissaat. Pisassiissutit nammineq pigisat niuerutiginegarsinnaasut angallatinik il.il. nutaanik pi-
sinissamut aningaasalersuinissamullu periarfissiipput. Aamma piffissaq ungasinnerusoq eg-
garsaatigalugu isumaliutiginegarsinnaavoq sinerissap ganittuani galeralinniarnerup isumalluu-
tinik atuinermut akitsuummik akiliisitsiffiusalersinnaanera, tassa inuiaqgatigiit isumalluutip
iluanaarutitaasa ilaanik anginerusumik pissarsissukkumallugit.

Kisianni sinerissap ganittuani galeralinniarnerup aagqgissuussaaneranik allannguinissat ikaar-
saariarfiusussamik piffissalerneqartariagarput. Siullertut pissutaavoq aalisarnerup aalisakka-

nillu tunisassiornerup iluanni sulisuusut ilaasa inuussutissarsiutinut allanut nuunnegartussaa-
nerat. Aappaattut pissutaavoq aalisartut aalisakkanillu tunisassiorfiit maannakkut aagqissuus-





sinermut naleqqussarlutik aningaasaliissutegarsimasut tamakkuninnga tunisagarnissaminnik
pilersaarusiornissamut piffissagartussaammata.

2. Inatsisissatut siunnersuutip imarisai

Inatsisissatut siunnersuutip kingunerissavaa suliffegarfiit inuillu, sinerissap ganittuaniunngit-
soq galeralinniarnissamut pisassinnegarsimasut pisamik ilaasa, Kalaallit Nunaanni tunitsivin-
nut tunisassiorfinnulluunniit tuninegartussaanngitsut akitsuutaannik landskarsimut akiliisinne-
gartarnissaat.

Akitsuummik akiliisussaatitaaneq atuutilissaag pisat inummut pingajuusumut tuninegarpata
allatulluunniit tunniunnegarpata, imaluunniit pisat Kalaallit Nunaanniit anninnegarpata. Pisas-
siiffiunngitsumik aalisarneq, soorlu nunat tamat imartaanni aalisarneq akitsuusigassaanngilag.

Akitsuut pisat ilaasa, suliffeqarfiup Kalaallit Nunaanni tunitsivimmut tunisassiorfimmulluun-
niit tulaattussaanngisaanit naatsorsornegassaaq. Taamaaliornikkut akitsuusigassat annertussu-
siannut apegqutaassanngilaq suliffeqarfik pisami ilaannit, aalisarneq pillugu inatsit naapertor-
lugu tulaattussaasaminit amerlanerusunik ikinnerusunilluunniit tulaassinersoq.

Akitsuusigassat tunngaviatigut tassaapput Kalaallit Nunaata aalisarnermut killegarfiata iluani

pisassiissutit, pisassiissutillu Naalakkersuisut nunat allat aalisarnermut killegarfiisa iluanni pi-
sassiissutigisaat. Naalakkersuisut aalisarnissaq pillugu nunamik allamik isumaqatigiissutertik

naapertorlugu nunap allap taassuma aalisarnermut killegarfiata iluani aalisarnissamut pisassii-
sinnaatitaappata, taamatut pisassiinermut atatillugu akitsuummik landskarsimut akiliutegarto-
gassaag.

Nunat tamat akornanni isumagatigiissummik, assersuutigalugu nunat allat suliffeqarfiutaasa
Kalaallit Nunaanni aalisarnermut Killegarfiup iluani aalisarsinnaanerannik Europaisk Union-
imut (EU) isumagatigiissutegartogarpat, isumagatigiissutit taakku akitsuusiinissami pinegar-
tunut ilaanngillat, akiliisogassappammi tamanna isumagatigiissummi aalajangersarnegassam-
mat.

Suliffegarfik akitsuummik akiliisussaatitaasoq tassaavoq avataasiorluni galeralinniarnissamut
akuersissummik pigisagartog. Akitsuut kvartalikkaartumik naatsorsorneqarlunilu akilernegar-
tassaaq. Pisassiissutit tunineqgarpata suliffeqarfik pisassiissutit tuninegarfiat akitsuummik aki-
liisussaatitaalissaaq .

Akitsuutip aallaggaammut angissuseraa galeralimmut kiilumut ataatsimut 2,50 kr.-it. Kisitsit
taanna galerallit akiisa aammalu uuliamut aningaasartuutit allanngorarnerannut sanilliullugu
kvartalikkaartumik aaqqiiviginegartassaaq. Qalerallit akiat appariarpat imaluunniit uuliap akia
gaffariarpat akitsuutip angissusia appartinneqassaaq. Akerlianilli galerallit akiat qaffariarpat
imaluunniit uuliap akia appariarpat, taava akitsuut anginerulissaag.





Akitsuut akileraaruseriffimmut kingusinnerpaamik nalunaarutiginegarlunilu akilernegassaaq
kvartalip naanerata kingorna gaammatip ulluinnaasa kingullersaanni. Suliffeqarfiup akitsuut
piffissaagallartillugu akilinngippagu akileraaruseriffik sivikinnerusumik piffissaliilluni aki-

leeqqusisinnaavoq, soorluttaaq akitsuutit akilernegarnissaannut qularnaveeqqusiinissaq piu-
masarineqarsinnaasog.

Misileraalluni aalisarnissamut pisassiissutegartogartillugu Naalakkersuisut akitsuummik aki-
liinngitsoortitsisinnaanerat ilaannakuusumilluunniit akiliisitsisinnaanerat periarfissinneqar-
pog. Immikkut ittunik assigisaannilluunniit atortogarluni misileraalluni aalisarnissamut akuer-
sissutegarnissap iluagqutaaleratarsinnaanera, taamatullu aalisarnissaraluit akitsuummik akilii-
sussaanermit ajogusernegarsinnaaneri matumuunakkut eggarsaatiginegarput.

Inatsisissatut siunnersuut aammattaaq akileraaruserinermik ingerlatsineq pillugu Inatsisartut
inatsisaannut attuumassuteqgarpoq. Akileraaruserinermik ingerlatsineq pillugu Inatsisartut
inatsisaat ilaatigut maleruagassanik, avataasiorluni aalisarnermi galeralinnut akitsuut pillugu
Inatsisartut inatsisaannut atatillugu akileraaruseriffiup suliamik naammagittaalliuummillu
suliagarneranut, nakkutilliinermut, kingusinaartumik akiliinermi ernialersuinermut, akiitsunik
isumakkeerinninnermut il.il. tunngasunik pingaarutilinnik imagarpoq. Avataasiorluni
aalisarnermi galerallit akitsuutaat pillugit Inatsisartut inatsisaannik aqutsinerup
akileraaruserinermik ingerlatsineq pillugu Inatsisartut inatsisaanni maleruagassat, akileraarutit
akitsuutillu pillugit inatsisitut allatuulli malittussaavai, Avataasiorluni aalisarnermi galerallit
akitsuutaat pillugu Inatsisartut inatsisaanni aqutsinissaq pillugu immikkut
aalajangersagaliortogarsimanngippat.

3. Pisortanut aningaasatiqut allaffissornikkullu sunniutissai

Qalerallit kiilumut 2,50 kr.-inik akitsuuserneqarpata landskarsi ilanngaatissat ilanngaatigine-
gartinnagit 27,7 mio. kr.-it missinginik isertitagassangatinneqgarpoq. Isertitassat galerallit akit-
suusigassat 11.000 tonsit aallaavigalugit naatsorsugaapput. Akitsuut taamatuttaaq selskabit
sinnegartoorutaasa aammalu inuttat akissarsiaasa ikilinerannik kingunegassangatinnegarpog.
Inuit akileraarutaasa aammalu iluanaarutisianit akileraarutip annertussusiat 42 %-iutillugu ta-
manna akileraarutinut akiliutiginegartartut 11,6 mio. kr.-inik ikilinerannik kinguneqgassaadq,
tassa namminersorlutik ogartussanut 2,9 mio. kr.-inik kommuninullu 8,7 mio. kr.-inik.

Aalisakkat allat suunerisa akileraarutaasa annertusiartortillugit 2014-imi siunissamilu
ilanngaatissat ilanngaatigereerlugit iluanaarutit 25 mio.-it sinnerlugit gaffannissaat
ilimanarpoq.

Akileraartarnermut aqutsisogarfiup naatsorsuutigaa suliassaq maanna suliaareersunut allan-
nguutaanngitsumik isumagisinnaallugu.





4. Inuussutissarsiutinik ingerlatagartunut aningaasatigut allaffissornikkullu sunniutissai

Avataasiorlutik aalisartunut, tassa imaappoq inunnut, selskabinut il.il. inatsisissatut siunner-
suummi § 1-imi pinegartunut aningaasatigut sunniutegassaaq. Aamma tamakku akitsuutit aki-
lertarnissaannut atatillugu allaffissornerannut sunniutegassaaq. Umiarsuaatileqatigiiffiit akit-
suutip ilaata inuttanut akilersittassagaat naatsorsuutiginegassaad.

5. Avatangiisinut pinngortitamullu sunniutissai

Siunnersuutip avatangiisinut pinngortitamullu taasarialinnik sunniutegarnissaa ilimaginegan-

ngilag.
Siunnersuutip inuiagatigiit peqgissusaanut sunniutegassangatinneganngilag.

6. Innuttaasunut sunniutissai

Siunnersuut innuttaasunut allaffissornikkut sunniutegassangatinneganngilag.

Avataasiorluni aalisarnerup pitsanngorsaaviginegarsimanera annertoreegimmat ilimananngi-
lag akitsuut umiarsuarni inuttanik soraarsitsiortornermik kingunegassasog. Inuttalli akissarsia-
mik appariaategarnissaat naatsorsuutigisinnaassavaat, tassami iluanaarutit naapertorlugit akis-
sarsiaqartitaagamik, akitsuullu ingerlatsinermi aningaasartuutinut ilaammat.

7. Allatigut annertuumik sunniutissai

Inatsisissatut siunnersuut allanik sunniutegarnissaanik ilimanaateganngilag.
8. Ogartussaasunik soqutigisagaqatigiinnillu tusarniaaneq

Siunnersuut 2012-imi 29. juni-miit 27. juli-p tungaanut ukununnga tusarniaassutiginegarsima-
voqQ:

KANUKOKA, KNAPK, Kalaallit Nunaanni sulisitsisut peqatigiiffiat (GA), NUSUKA, SIK,
Inuussutissarsiornermut Suliffegarnermullu Naalakkersuisogarfik, Aalisarnermut, Piniarner-
mut Nunalerinermullu Naalakkersuisogarfik, Inegarnermut Attavegarnermullu Naalakkersui-
soqarfik, llinniartitaanermut Illisimatusarnermullu Naalakkersuisogarfik aamma Nunamut
namminermut, Pinngortitamut Avatangiisinullu Naalakkersuisoqarfik.

Inatsisissatut siunnersuut ogaaseqaatitaalu aamma Nanoq.gl-imi tusarniaasarfikkut tamanut
saggqummiunnegarsimapput.

Tusarniaanermi akissutegartuupput: SIK, llinniartitaanermut Ilisimatusarnermullu Naalakker-
suisogarfik, Kommunegarfik Sermersooq, Aalisarnermut, Piniarnermut Nunalerinermullu
Naalakkersuisogarfik (APNN), Kalaallit Nunaanni sulisitsisut peqgatigiiffiat (GA), KPMG
aamma KANUKOKA.





Tusarniaaneg makkuninnga ogaaseqaateqarfiuvoq:

SIK-p tusarniaanermut akissummini ogaatigaa siunnersuut, inuit galeralinnik aalisarlutillu tu-
niniaaqqittartut pisamik ilaasa, Kalaallit Nunaanni tunitsivinnut tunisassiorfinnulluunniit tuni-
neganngitsut akitsuutaannik Landskarsimut akiliisussaanerannik imagartoq isumaqatigigitsik.

SIK naggasiilluni ogarpoq galeralik tassaasoq pisuussut tamatta pigisarput, innuttaasullu ta-
marmik iluaqutissaat.

Kommune Kujalliup tusarniaanermut akissummini ogaatigaa akileraarutinik allannguinissaq
iluarigitsik aammalu siunnersuutip imarisai arlagartut iluarinartikkitik, ilaatigut soorlu gale-
rallit akitsuutaat pillugu siunnersuut. Akitsuulli aamma aalisarnerup iluani allanut atuutilersin-
neqartariagartog Kommune Kujalleq isumagarpoq.

Suleqatigiissitaliaq ilaatigut aalisarnerup tamarmiusup iluani isumalluutinik atuinermut akit-
suutinik atuutilersitsinissamut periarfissanik misissuisussaq pilersinnegarsimavog.

GA tusarniaanermut akissummini ogarpoq aalisarnerup akitsuusiiffiginegarnissaata akileraa-
rutinik allannguinissamut atasumik - aalisarneq ataatsimut isigalugu politikkip nutarternegar-
nissaanik taassumalu sunniutaanik misissueqqissaarnermut attuumassuteganngitsumik — eq-
gunnegarnissaa nangaanartogartikkitsik.

Akitsuut avataasiorlutik galeralinniat imminut akilersinnaasumik ingerlatsinerannik misissu-
eqgissaarnermik tunngavegarpod, aalisarnerli ataatsimut isigalugu politikkimik nutarterineq
maanna suliarinegartoq ajornartorsiutinik annertunerujussuarnik assigiinngiiaartorujussuar-
nillu imagarpoq. Ajornartorsiutit taakku suleqatigiissitaliap taanegareersup suliassarai.

GA siunnersuummi tunngaviusumik isummersuutinut isumagataagaluarluni isumagarpoq si-
unnersuut inuussutissarsiummi aningaasarsiorneq siunnersuutillu tamatumunnga sunniutissai
— kiisalu siunnersuutip aalisarnerup iluani nutarterinernut allanut ganoq ittumik attuumassute-
garnissaa - pillugit isummersuutinik imaganngitsog.

Ogaatigineqgareersutuut akitsuut avataasiorlutik galeralinniat imminut akilersinnaasumik
ingerlatsinerannik misissueqqgissaarnermik tunngaveqarpog. Aamma nutarterinerit piffissami
siunnersuutip suliarinegarfigisaani ingerlannegartut isiginiarnegarput.

APNN tusarniaanermut akissutegarnermini siunnersuutegarpoq ogaaseqaatinut nalinginnaasu-
nut ilanngunnegassasoq aalisarnermut aningaasaliissutaasut iluanaaruteqarfiusimanissaat soo-
runami aalajangiisuussasoq. Tassa iluanaarutit aningaasaliissutinik annaasaqgaratarsinnaaner-
mut matussutaasinnaasut kiisalu aalisarnerup iluani aningaasaliissutegagginnissamut atorne-
garsinnaasut.





Siunnersuut inuussutissarsiutip imminut akilersinnaasumik ingerlannegarneranik misissueg-
gissaarnermik tunngaveqarpog, taamaattumillu akitsuut ingerlatsinermi pigisanik aserfallat-
saaliineq tamakkuninngalu pisineq ilanngaatigereerlugit imminut akilersinnaassutsimut naa-
pertuuttumik angissusilerneqgarluni.

Aamma APNN-ip siunnersuutigaa “qaleralegarfiit” ingerlatsiveqarfinnik taagorneqassasut.

APNN-ip siunnersuutigaattaaq imminut akilersinnaasumik ingerlatsinerup, aalisarnerup iluani
pitsaasumik ineriartortogarneranik takutitsisup ganoq naatsorsornegarsimanera ogaaseqaatini
takunegarsinnaassasoq.

Imminut akilersinnaassutsip kisitsisitai umiarsuaatileqatigiiffiit naatsorsuutaannik misissueg-
gissaarnermik tunngaveqgarput, tassa ilanngaatissat ilanngaatiginegartinnagit matusissutis-
sat, nalikilliliinerit akileraarutillu peertinnagit angusat kisitsisitaat umiarsuaatilegatigiiffinni
pinegartuni aningaasaliissutinut sanilliullugit naatsorsornegarlutik.

KPMG, KANUKOKA aamma llinniartitaanermut Ilisimatusarnermullu Naalakkersuisogarfik
siunnersuummut ogaaseqaateganngillat.





Inatsisissatut siunnersuummi aalajangersakkanut ataasiakkaanut oqaaseqaatit

8§ 1-imut

-lmm. 1-imut

Siunnersuutaavoq suliffegarfiit, matumani aamma inuit, selskabit, umiarsuaatileqatigiiffiit
ilaallu ilanngullugit avataasiorlutik galeralinniarnissamut pisassinnegarsimasut, pisamik ilaasa
Kalaallit Nunaanni tunitsivinnut tunisassiorfinnulluunniit tuninegartussaanngitsut akitsuutaan-
nik landskarsimut akiliisalernissaat.

Akitsuusigassat annertussusiannut apegqutaanngilaq suliffeqarfik pisami ilaannit, aalisarneq
pillugu inatsit naapertorlugu tulaattussaasaminit amerlanerusunik ikinnerusunilluunniit tulaas-
sinersoq.

Akitsuusigassat tunngaviatigut tassaapput Kalaallit Nunaata aalisarnermut killegarfiata iluani

pisassiissutit, pisassiissutillu Naalakkersuisut nunat allat aalisarnermut killegarfiisa iluanni pi-
sassiissutigisaat. Naalakkersuisut aalisarnissaq pillugu nunamik allamik isumaqatigiissutertik

naapertorlugu nunap allap taassuma aalisarnermut killegarfiata iluani aalisarnissamut pisassii-
sinnaatitaappata, taamatut pisassiinermut atatillugu akitsuummik landskarsimut akiliutegarto-
gassaag.

Pisassiiffiunngitsumik galeralinniarneq akitsuusigassaanngilag.

-lImm. 2-mut

Nunat tamat akornanni isumagatigiissummik, matumani aamma Europaisk Union-imut (EU)
nunat allat suliffeqarfiutaasa Kalaallit Nunaanni aalisarnermut killegarfiup iluani aalisarsin-
naanerannik isumagatigiissutegartogarpat, pisassiinernut taamaattunut atatillugu akitsuummik
akiliisogassanngilag.

8§ 2-mut

Akitsuummik akiliisussaatitaaneq atuutilissaaq suliffeqarfiup inuulluunniit pisat Kalaallit Nu-
naanniit annippagit imaluunniit pisat inummut pingajuusumut tunippagit.

Tassa imaappoq piffissaq Kalaallit Nunaanniit annissiviusoq inummulluunniit pingajuusumut
tunisiffiusoq pisat piffissamut akitsuusiiffiusussamut sorlermut attuumassutegarnissaannut aa-
lajangiisuussaag.

Tunisineq matumunnga atatillugu tassaavoq pisanik piginnittussaanerup inummiit akitsuum-
mik akiliisussaatitaasumiit (pisassiissutinik pigisagartumiit) inummut allamut nuunnera. Pi-





ginnittussaanerup allamut nuunnera nalinginnaasumik pisarpoq tunisinikkut. Pigisanik tunisi-
nerit allat, soorlu tunissutitut kingornussatulluunniit tunniussinerit aammattaaq aalajangersak-
kami pinegartunut ilaapput.

8§ 3-mut
-Imm. 1-imut

Akitsuutip aallaggaammut 2,50 kr.-iunissaa siunnersuutaavog. Akitsuutip annertussusia kvar-
talit tamaasa ingerlaavartumik aagqginnegartassaag, tak. imm. 2, taamaattumillu allanngorar-
tuussalluni.

-lImm. 2-mut

Aalajangersakkami aalajangerneqarpoq akitsuut 2,50 kr.-iusoq kvartalit tamaasa, galerallit uu-
liallu kvartalit kingulliit gaangiuttut pingasut siullersaanni marlunni akiisa allanngorarneran-
nut naapertuuttumik aagginneqartassasoq, tassa imaappoq soorlu 2013-imi kvartalit sisamaan-
ni aki 2013-imi kvartalimi siullermi tullianilu agguaqgatigiissillugu akiusumut sanilliunnegas-
saaq. Tassa, qalerallit akii piffissami tassani 10 %-imik qaffappata, uuliallu akia piffissami
tassani naatsorsorneqartoq 4,4 %-imik gaffalluni, taava akitsuut 5,6 %-imik gaffannegassaaq,
tassa imaappoq kiilumut ataatsimut 2,64 kr.-inngorlugu, tak. assersuut ataani.

Assersuut:

2013-imi kvartalit sisamannut akitsuutissap naatsorsornissaanut uuliap galerallillu akii pillugit
makku paasissutissaatiginegassangatinnegarput. Naatsorsuutaavoq aningaasartuutit 22 %-ii
uuliamut aningaasartuutaassasut, galerallillu umiarsuaatilegatigiiffiup isertitaasa 60 %-iisut
amerlatigissasut.

Ullog akiliiffissaqg Kvartali Agguagqatigiiss. akit
Akip
2013-imi jan.- aoril- iuni Agg. akip %- allannguuta
31. januar 2014 kvartalit marts. P 5013' nngorlugu a
sisamaat 2013 allannguutaa naatsorsuga
q
Qalerallit akiat (kr. kg-mut) 30 33 10,0 % 6,0 %
Uulia sukuluiarneganngitsoq (kr.-
. qanngitsog ( 500 600 20,0 % 4.4 %
inngorlugu/nappartamut)
AKkit allanngorarnerisa
g i i 10,0 % 1.6 %

assigiinngissutaat

Takunegarsinnaavoq uuliap akia 20 %-imik gaffassimasoq, tassa galerallit akiisa gaffariaa-
taannit 10 %-imit anginerusumik, Kisianni uulia umiarsuaatileqgatigiiffiup aningaasartuutaasa
ilaminiinnarimmassuk uuliap tamakkiisumik sunniutaa taamaallat 4,4 %-iussaaq (0,22 x 20
%). Ataatsimut isigalugit galerallit akiisa qaffariaataat umiarsuaatilegatigiiffiup pissarsissuti-
ginerussavaa, tassa ilanngaatissat ilanngaatigereerlugit 1,6 %-i. Tamanna pissutigalugu akit-
suut 2,50 kr.-iusoqg aaqqinneqassaaq kiilumut ataatsimut 2,54 kr.-inngortillugu.

-Imm. 3-mut

Uuliap akiata allanngorarneranik naatsorsuinermi aallaaviussaaq Europe Brent Spot FOB-p
akia, danskit koruuniinut naatsorsugag. Nunat allat aningaasaanniit danskit aningaasaannut
naatsorsuinermi atornegassaaq DNVALM, Danmarks Nationalbank-imeersoq. Qalerallit akii-
nut tunngatillugu aallaaviussaaq Danmarks Statistik-ip galeralinnut ilivitsunut gerisunut nuna-
nut allanut nioqqutiginegartunut akigititaa, HS nr. 0303.3110. Taaguutit pineqgartut arlaat al-
lanngortinnegarpat taaguut nutaaq atorneqassaaqg.

Naatsorsuinermi komma-p kingorna kisitsisit sisamat atorneqgassapput.

-lImm. 4-mut

Aalajangersakkami aalajangersarneqarpoq qgalerallit akiisa allanngorarnerat 1/1,667 atorlugu
naatsorsornegassasoq, uuliallu akia 1/4,454 atorlugu naatsorsorneqassasog. Naatsorsuinermi
aallaaviginegarpoq galerallit umiarsuaatileqatigiiffiup isertitaasa 60 %-erigaat. Uulia eqqar-
saatigalugu umiarsuaatileqatigiiffiit 2011-mut naatsorsuutaat aallaavigineqgarput, tassa orsus-
samut smgreoliamullu aningaasartuutit tunisassiornermi aningaasartuutinut sulisorisanullu
aningaasartuutinut tamarmiusunut sanilliunnegarlutik.

8§ 4-mut

-Imm. 1-imut
Aalajangersakkami aalajangersarneqarpoq piffissaq akitsuusiiffissaq tassaasoq kvartali.

-lImm. 2-mut
Akitsuummik akiliisussaatitaasut tunisatik, nunamit annissukkatik il.il. naatsorsuuteqgartissa-
vaat, akitsuutip naatsorsornissaanut akitsuutillu akilernissaanut tunngaviusussanik.

-Imm. 3-mut

Piffissap akitsuusiiffissap naanerata kingorna kingusinnerpaamik gaammatip ulluinnaasa ki-
ngullersaanni akitsuusigassat akileraaruseriffimmut nalunaarutiginegassapput, soorluttaaq
akitsuut gaammatip ulluinnaasa kingullersaanni akileraaruseriffimmut akilernegassasoq.

Akileraaruseriffiup akitsuutit naatsorsorneqgarnerinik nakkutilliinissaanut aammalu § 3, imm.
2 naapertorlugu aaqgiissutissamik aalajangersaanissaanut atugassatut nalunaarummut ilan-
ngullugit nassiunnegassapput fakturat il.il. nalunaarummut tunngaviginegartut assilinegarneri.

-lImm. 4-mut

Akitsuummik akiliisussaatitaasup nalunaarut piffissaagallartillugu nassiutinngippagu akiliisit-
sissut akitsuutip 2 procentiinik angissusilik, minnerpaamilli 500 kr.-iusoq annerpaamillu
5.000 kr.-iusoq akilernegassaag.

8§ 5-imut

Siunnersuutaavoq suliffeqgarfik akitsuummik piffissaagallartillugu akiliinngitsoq akiliinissa-
mut sivikinnerusumik piffissalerlugu Naalakkersuisut akileeqqusinnaassagaat, soorluttaaq
Naalakkersuisut akitsuutip akilernissaannut qularnaveeqqusiinissamik piumasagarsinnaassa-
sut.

Aalajangersagaq ilanngunneqarpoq suliffeqarfik, soorlu sumiginnaanermigut imaluunniit ani-
ngaasagarniarnikkut ajornartorsiutegarnini pissutigalugu akitsuummik piffissaagallartillugu
akiliinngippat atornegartussatut. Amerlanerujartuinnartunik akiitsogartogalersinnaanera pin-
ngitsoorniarlugu aalajangersagaq atornegarsinnaavod.

8§ 6-imut

Aalajangersakkami Naalakkersuisut periarfissinnegarput inatsisip atuutsinnegarnissaanut ma-
leruagassanik erseqginnerusunik aalajangersaanissamut. Naalakkersuisut ilaatigut aalajanger-
sagaliuussinnaavaat ogartussaasut pisassiissutit pillugit nalunaarutinik akunnerminni paasissu-
tisseeqatigiittarnissaat.

8 7-imut
Naalakkersuisut misileraalluni aalisarnissamut atatillugu akitsuummik tamakkiisumik ilaanna-
kuusumilluunniit akiliinngitsoortitsisinnaanissaat siunnersuutaavoq. Aalajangersagaq asser-
suutigalugu atornegarsinnaavoq piniutit nutaat atorlugit allatulluunniit ineriartortitsiniarluni
iliuutsit atorlugit misileraanernik aallartitsisoqgartillugu.

Aalajangersagaq aalisarnerup ataatsimut isigalugu imaluunniit suliffeqarfiit ataasiakkaat ani-
ngaasarsiornerlunneranni akitsuummik akiliinngitsoortitsinissami atugassaanngilag.

§ 8-mut

-lmm. 1-imut

Siunnersuutaavoq § 1, imm. 1-imik, § 4, imm. 2-mik 3-milluuniit imaluunniit sivikinnerusu-
mik piffisagartinnegarluni § 5 naapertorlugu akileeqqunegarnermik uniogqutitsisogarnerani
akiliisitsinikkut pillaatissiisogartarnissaa.

8 1, imm. 1-imut tunngatillugu pillaatissiissutaasinnaasoq tassaavoq akitsuutip tamakkiisumik
ilaannakuusumilluunniit akilernegannginnera. Taamatut iliorneq landskarsimut annaasagaa-
taaratarsinnaasuussaag.

8 4, imm. 2-mut tunngatillugu pillaatissiissutaasinnaasoq tassaavoq naatsorsuuteqgartitsinissa-
mik 8 4, imm. 2-mi allaaserinegartumik malinninnginneq. Taamatut iliorneq landskarsimut
annaasagaataaratarsinnaasuussaag.

8 4, imm. 3-mut tunngatillugu pillaatissiissutaasinnaasoq tassaavoq paasissutissanik aalaja-
ngersakkami allaaserinegartunik nalunaarutiginninnginneq imaluunniit paasissutissanik eg-
gunngitsunik nalunaarutiginninneq. Taamatut iliorneq landskarsimut annaasagaataaratarsin-
naasuussaag.

8 5-imut tunngatillugu pillaatissiissutaasinnaasoq tassaavoq sivikinnerusumik piffissagartin-
neqarluni akileegqunegarnermik malinninnginneq.

Aalajangersagaq naapertorlugu pinerluttulerinermi akisussaasoq aalajangiisuusoq
nalinginnaasoq tassaavoq piaaraluneersimanissaq mianersuaalliorujussuarsimanissarluunniit.
Taaguutit piaaraluneerluni aamma mianersuaalliorujussuarluni aalajangersakkami pinegartut
danskit pineqaatissiisarneranni piaaraluneerluni iliuusegarnermik ogartarneq assigaat,
soorluttaag aamma misiliigaluarnerit pineqgaatissiissutaasinnaasut.

-lImm. 2-mut
Siunnersuutaavoq akiliisitsisarnerit pillugit maleruagassat inatsit naapertorlugu maleruagqqusa-
liani aalajangersarnegarsinnaassasut.

-Imm. 3-mut

Inuit taamatullu aamma inatsisit malillugit inuttut isiginegarsinnaasut pillaatissinneqgarsinnaa-
nerat aalajangersakkami aalajangersarneqarpoq. Selskabit pillaatissinneqassappata inuk inuil-
luunniit selskabi sinnerlugu piaaraluneerlutik mianersuaalliorujussuarlutilluunniit iliuuseqar-

simassapput imaluunniit pegqunegarnerminnik malinninngissimassallutik, naak akisussaaffik
inummut aalajangersimasumut tutsinnegarsinnaanngikkaluartog, taamaallaalli ilimanarsisin-

neqarpat inuup ataatsip arlallilluunniit iliuuseqarsimanerat selskabi sinnerlugu pisimasoq ili-

uuserisarlu suugaluarnersoq taamaalillutik iliuuserisimagaat.

-lImm. 4-mut

Kiisalu siunnersuutaavoq inatsimmik, inatsilluunniit naapertorlugu maleruaggusanik uniogqu-
titsinermut akiliisitsissutit landskarsimut nakkartassasut.

8§ 9-mut

Siunnersuutaavoq uniogqutitsinermik suliassag, pinegartup unioqqutitsinini akiligassiissutillu
annertussusia akuersaarpagit eqqgartuussisulersuussinertaganngitsumik naammassineqarsin-
naassasoq. Eqqgartuussisulersuussinertaganngitsumik akiligassiissut, eqgartuussisulersuussi-
nertaganngitsumik akiligassiissutit allat Kalaallit Nunaanni akileraartarnermik inatsisit naa-
pertorlugit suliarineqgartarnerisuulli suliarineqassaag.

§ 10-mut

-lmm. 1-imut

Siunnersuutaavoq inatsisip 1. januar 2013-imi atuutilernissaa, atuutissasorlu galeralinnut 1. ja-
nuar 2013-imi kingusinnerusukkulluunniit tuninegartunut imaluunniit nunanut allanut annin-
negartunut.

-lImm. 2-mut

Siunnersuutaavoq akitsuutip annertussusiata 2013-imi kvartalit sisamaanniit atuutilersumik si-
ullerpaamik aaqgiiviginegarnissaa.

